
i keẟīrü’r-riyāżet idi ki cevelān-ı yek-rān-ı ṭab‘ ile ma‘rifet meydānında hü- 

nerler gösterdiler. ‘İlm-i riyāżīnüñ envā‘ını1 taḥṣīl ḳılup beşeriyyetlerini me- 

lekiyyet melekesine mübeddel ḳıldılar. Ḫuṣūṣā ‘ilm-i hey’et ü hendese ve 

fenn-i ḥisāb u ‘ilm-i edvār u lüḥūn ve ‘ilm-i nücūm u uṣṭurlāb evvelā anlar- 

dan2 ẓuhūr eyledi. Ve ‘ilm-i riyāżiyye lisānlarında çūmṭarnā ıṭlāḳ olındı ki 

beyān olınan ‘ulūm-ı mütenevvi‘ayı müştemildür. Ve bu ẕikr olınan ‘ulūma 

mālik olanlaruñ nāmı kendü i‘tibārlarında “feylesof-ı kāmil”dür. Ma‘nāsı 

lisān-ı ‘Arabī’de “muḥibbü’l-ḥikme” dimekdür. Zīrā ki zebān-ı Yūnānīde 

“feylo”, muḥib ve “sūfā”, ḥikmet ma‘nāsınadur. Bu taḳdīrce eṣaḥḥı “feylo- 

sofā” iken terḫīm ḳılınup “feylesof” dinilmişdür. 

Ve bu ḳavmüñ neşv ü nemā bulduḳları memleket rub‘-ı şimālī-i 

ġarbīdür ki maḥmiyye-i [106a N1] İstanbul öñinde cārī olan ḫalīc-i baḥr ol 

memāliküñ ortasında vāki‘dür. Bu taḳdīrce fī zamāninā Rūmili ıṭlāḳ olınan 

vilāyetüñ Ḳosṭanṭıniyye’ye ḳarīb olan diyārı 3dāḫil-i memālik-i Yūnān’dur. 

Ve ṭā’ifenüñ nesebleri eṣaḥḥ-ı rivāyet Yāfeẟ bin Nūḥ’a çıḳar. Ammā 

ba‘żılar ḳavlince Ṣavfer bin ‘Īṣū bin Ya‘ḳūb’a müntehī olur. 

Ve bi’l-cümle iki fırḳadur. Birine Aġrīḳiyyūn dirler. Āḫarına Maṭṭiniy- 

yūn tesmiye ḳılurlar. 

Şehristānī ḳavlince eñ evvel peydā4 olan ‘ālimler Obendfalīs’dür5 ki 

Ḥażret-i Dāvūd Peyġāmber zamānında vücūda gelmişdür. ẞāniyen 

Fīẟāġuraẟ’dur ki Ḥażret-i Süleymān Nebī ile mu‘āṣırdur. Ḥattā ‘ilm-i ḥik- 

meti ol ma‘den-i nübüvvetden aḫẕ-ıla müfteḫirdür.6 [106a MV] El-ḳıṣṣa 

‘āmme-i ḥükemā Yūnānīlerden hüveydā olmışdur. Tafṣīli faṣl-ı ḥükemāda 

yazılmışdur. 

Ammā Ümmet-i Naṣārā: Bunlar tecessüd-i kelimede niçe meẕhebdür. 

Bir bölügi “Kelime cesed üzerine işrāḳ eyledi. Nūr, cism üzerine işrāḳ eyle- 

dügi gibi.” dirler. Ve bir ḳısmı “Kelime-i ilāhiyye munṭabı‘ oldı. Niteki 

naḳş-ı ḫātem şem‘ada inṭıbā‘ buldı.” diyü taḥḳīḳ iderler. Ve bir ṣınfı “Lāhūt, 

 

1 envā‘ını: a‘nī E 

2 anlardan: - MV, E 

3 diyārı: deryāyı MV, E 

4 peydā: bīdār N1, MV 

5 Burada kastedilen Miletli Thales olmalıdır. bk. Alper Bilgehan Yardımcı, “Milet Okulu 

Doğa Filozofları Bağlamında Tanrının İmkânı”, Uluslararası Sosyal Araştırmalar Dergisi, 

Cilt 9, Sayı 43, Nisan 2016, s. 1329. 

6 müfteḫirdür: mütebaḥḥirdür N1 

